
				এই পাতাটির মুদ্রণ সংশোধন করা প্রয়োজন। 
স্বামীজীর * ও রচনা وی
অন্যান্য জাতির পক্ষে ধর্ম –সংসারের অন্যান্য কাজের মতো একট কাজ মাত্র। রাজনীতি-চর্চা আছে, সামাজিকতা আছে, ধন এবং প্রভুত্বের দ্বারা যাহ। পাওয়া যায় তাহা আছে, ইন্দ্রিয়নিচয় যাহাতে আনন্দ অনুভব করে, তাহার চেষ্টা আছে। এইসব নানা কার্যের ভিতর এবং ভোগে নিস্তেজ ইন্দ্রিয়গ্রাম কিসে একটু উত্তেজিত হইবে—সেই চেষ্টার সঙ্গে সঙ্গে একটু আধুট ধর্মকর্মও অহুষ্ঠিত হয়। এখানে—এই ভারতে কিন্তু মানুষের সমগ্র চেষ্টা ধর্মের জন্য 'ধর্মলাভই তাহার জীবনের একমাত্র কার্য ।
চীন-জাপান যুদ্ধ হইয়া গিয়াছে, আপনাদের মধ্যে কয়জন তাহ জানেন ? পাশ্চাত্য সমাজে যে-সকল গুরুতর রাজনীতিক ও সামাজিক অঁান্দোলন সংঘটিত হইয়া উহাকে সম্পূর্ণ নূতন আকার দিবার চেষ্টা করিতেছে, আপনাদের মধ্যে কয়জন সেই সংবাদ রাখেন ? যদি রাখেন, দুই-চারি জন মাত্র। কিন্তু আমেরিকায় এক বিরাট ধর্মসভা বসিয়াছিল এবং সেখানে একজন হিন্দু সন্ন্যাসী প্রেরিত হুইয়াছিলেন, কি আশ্চর্য ! দেখিতেছি—এখানকার সামান্য মুটেমজুরও তাহ জানে ! ইহাতে বুঝা যাইতেছে—হাওয়া কোন দিকে বহিতেছে, জাতীয় জীবনের মূল কোথায়। পূর্বে দেশীয়, বিশেষতঃ বিদেশী শিক্ষায় শিক্ষিত ব্যক্তিগণকে প্রাচ্য জনসাধারণের অজ্ঞতার গভীরতায় শোক প্রকাশ করিতে শুনিতাম, আর নিমেযে ভূপ্রদক্ষিণকারী পর্যটকগণের পুস্তকে ঐ-বিষয়,পণ্ডিতাম ! এখন বুঝিতেছি, তাহাদের কথা আংশিক সত্য, আবার আংশিকভাবে অসত্যও বটে। ইংলণ্ড, আমেরিক, ফ্রান্স, জার্মানি বা যে-কোন দেশের একজন কৃষককে ডাকিয়া জিজ্ঞাসা করুন—তুমি কোন রাজনীতিক দলভুক্ত? সে বলিয়া দিবে— সে উদারনৈতিক বা রক্ষণশীল-দলভূক্ত, এবং কাহাকেই বা ভোট দিবে। আমেরিকার কৃষক জানে, সে রিপাবলিকান না ডেমোক্রাট । এমন কি রৌপ্য-সমস্যা ( Silver question ) সম্বন্ধেও সে কিছু অবগত আছে । কিন্তু তাহার ধর্ম সম্বন্ধে তাহাকে জিজ্ঞাসা করুন, সে বলিবে, ‘বিশেষ কিছু জানি না, গির্জায় গিয়া থাকি মাত্র ? বড় জোর সে বলিবে—তাহার পিতা খৃষ্টধর্মের অমুক শাখাভূক্ত ছিলেন। সে জানে, গির্জায় যাওয়াই ধর্মের চূড়ান্ত ।
অপর দিকে আবার একজন ভারতীয় কৃষককে জিজ্ঞাসা করুন, ‘রাজনীতি

